
На 14.01.2024 во 16.20 часот во Велес, полициски службници од Отсекот за недозволена
трговија со дрога и оружје при СВР Велес го лишиле од слобода Ј.К.(63) од Велес. При
претрес во неговиот дом, извршен со наредба од Основен суд Велес, заедно со
полициски службеници со службени кучиња од Единицата за службени кучиња Скопје,
бил пронајден и одземен кокаин. Известен бил јавен обвинител, а лицето било
приведено во полициска станица. По документирање на настанот, против него ќе биде
поднесена соодветна пријава.

На 14.01.2024 во 17.50 часот во Велес, полициски службници од Отсекот за недозволена
трговија со дрога и оружје при СВР Велес го лишиле од слобода Б.М.(39) од Велес. При
претрес во неговиот дом, извршен со наредба од Основен суд Велес, заедно со
полициски службеници со службени кучиња од Единицата за службени кучиња Скопје,
биле пронајдени и одземени масло од канабис и амфетамин. Известен бил јавен
обвинител, а лицето било приведено во полициска станица. По документирање на
настанот, против него ќе биде поднесена соодветна пријава.

На 15.01.2024 година во 03.30 часот во гостиварска Лешница, полициски службеници од
СВР Тетово - ОВР Гостивар ги лишиле од слобода 28-годишната Ф.М. од Гостивар и Е.Џ.
(24) од гостиварско Здуње затоа што кај нив била пронајдена и одземена марихуана.
Тие се задржани во Полициската станица Гостивар и по целосно расчистување и
документирање на случајот против нив ќе следува соодветен поднесок.

На 14.01.2024 во 18.40 часот на Граничниот премин Деве Баир, поради постоење основи
на сомнение за сторено кривично дело фалсификувани полиси за осигурување, од
слобода бил лишен A.Д.И.(41) од Република Бугарија, кој управувал товарно моторно
возило „ивеко“ со полуприколка со турски национални ознаки. Тој бил предаден на
полициски службеници од Полициската станица Крива Паланка за понатамошна
постапка.

Во текот на вчерашниот ден (14.01.2024) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 377 возачи. Од нив 21 возило се движело со брзина над 50 километри
на час повеќе од дозволеното, а три возила се движеле со дури над 70 километри на час
повеќе од дозволената брзина. Притоа 185 возила ја пречекориле брзината во населено
место, а 192 надвор од населено место.

Во текот на изминатиот викенд, полициски службеници од СВР Куманово спроведоа
акциска контрола за санкционирање на возачи кои не ги почитуваат сообраќајните
прописи, при што на подрачјето на Куманово санкционирани се вкупно 125 возачи. Од
нив, 115 управувале возило со брзина поголема од пропишаната, 4 санкции се изречени
за возачи кои управувале возило под дејство на алкохол, 4 за управување возило без
возачка дозвола и 2 за нерегистрирани возила.

На 14.01.2024 во 09.15 часот во ОВР Прилеп било пријавено дека на крстосница од бул.
„Гоце Делчев“ и ул.„Прилепски бранители“ во Прилеп, патничко возило „бмв“ со
прилепски регистарски ознаки, управувано од Д.Ѓ.(36) од Прилеп, удрило во ограда од
патот. Во несреќата со тешки телесни повреди се здобил возачот, констатирани во
Градската болница Прилеп. Извршен бил увид од увидна екипа од Полициската станица
Прилеп.

На 14.01.2024 во 16.30 часот во Полициската станица Гази Баба, Б.К.(67) од Скопје
пријавил дека на ул.„520“ во населба Ќерамидница во Скопје бил каснат од куче
скитник.

СВР Охрид поднесе кривична пријава против К.Ч.(23) од охридското село Велгошти
поради постоење основи на сомнение за сторено кривично дело „неовластено
производство и пуштање во промет на наркотични дроги, психотропни супстанци и
прекурзори “. При преглед, извршен на локален пат во селото, полициските службеници
кај него пронајдоа и одзедоа марихуана.

 

ОВР Дебар поднесе кривична пријава против А.И. од Центар Жупа поради постоење
основи на сомнение за сторени кривични дела „узурпација на недвижности“ и
„бесправно градење“. Таа, без одобрение и спротивно на Законот за градба, на туѓа
катарстарска парцела, отпочнала градба на објект од тврда градба.

 

ОВР Кичево поднесе кривична пријава против В.Ц.(37) од Кичево поради постоење
основи на сомнение за сторено кривично дело „неовластено производство и пуштање во
промет наркотични дроги, психотропни супстанци и прекурзори“. При преглед, извршен
кај него и во возило „пежо“, кое го управувал на булеварот „Ослободување“ во Кичево,
полициските службеници пронајдоа и одзедоа кокаин.

 

На 15.01.2024 во 01.25 часот во Куманово, полициски службеници од СВР Куманово го
лишиле од слобода А.Т.(40) од Куманово. Тој, во угостителски објект на булеварот
„Трета македонска ударна бригада“ агресивно се однесувал кон вработени од агенција
за обезбедување, а кај него бил пронајден и пиштол. А.Т. бил приведен во полициска
станица и по целосно документирање на случајот против него ќе следува соодветна
пријава.

 

На 14.01.2024 во периодот од 12.00 до 18.00 часот на подрачјето на СВР Охрид
спроведена е сообраќајна контрола. Притоа, полициските службеници затекнале и
санкционирале 21 возачи кои во и надвор од населено место управувале моторни возила
со брзина поголема од дозволената (Охрид-11, Струга-09, Дебар-01).

 

Денеска (15.01.2024) во 04.18 часот во СВР Битола било пријавено дека на ул.„1 Мај“ во
Битола, патничко возило „фолксваген голф“ со битолски регистарски ознаки,
управувано од малолетник од Битола, удрило во дрво и две паркирани патнички
моторни возила „бмв“ и „форд“, двете со битолски регистарски ознаки. Во несреќата со
тешки телесни повреди се здобил малолетникот, констатирани во Клиничка болница
Битола. Извршен бил увид од увидна екипа од СВР Битола.

 

СВР Тетово поднесе кривична пријава против Б.К.(34) од Тетово поради постоење
основи на сомнение за сторени кривични дела „загрозување на сигурноста“ и „телесна
повреда“, двете во врска со семејно насилство. На 08.11.2023, пријавениот физички ја
нападнал неговата мајка, а упатил и закани кон неа и неговата сестра.

 

Регионалниот центар за гранични работи Југ поднесе кривична пријава против Н.С.(35)
од с.Марино, општина Илинден - Скопје, поради постоење основи на сомнение за
сторено кривично дело „вршење на јавен превоз без поседување лиценца”. На
13.12.2023 на локален пат с.Богородица, гевгелиско – с.Стојаково, општина Богданци,
полициски службеници извршиле контрола на патничко возило „шкода октавија” со
скопски регистарски ознаки, кое го управувал, при што констатирале дека врши јавен
превоз на патници без да поседува лиценца за возилото и без да поседува сертификат
за авто-такси возач.

 

На 14.01.2024 во 23.30 часот во СВР Скопје било пријавено дека во с.Рашче, скопско,
бил нарушен јавниот ред и мир со физичка пресметка помеѓу Е.Б.(18) од с.Рашче од
една страна и тројца малолетници и М.Х.(18), од друга страна. Во пресметката Е.Б. со
остар предмет им нанел повреди на двајца малолетници. По целосно документирање на
случајот ќе следува соодветен поднесок.

 

Денеска (15.01.2024) во 01.00 часот во СВР Скопје, П.К.(50) од Скопје пријавил дека на
14.01.2024 околу 22.25 часот на подрачјето на Центар во Скопје физички бил нападнат
неговиот малолетен син од две лица. Се преземаат мерки за расчистување на случајот.

 

Денеска (15.01.2024) во 08.00 часот во Полициската станица Ѓорче Петров, В.С.(34) од
Скопје пријавил дека на ул.„Лука Геров“ во Скопје бил каснат од куче скитник.

 

Денеска (15.01.2024) во 10.20 часот во Полициската станица Гази Баба, З.Б.(56) од
Скопје пријавил дека на ул.„Беласица“ во Скопје бил каснат од куче скитник.

